
Darllenwch y darn yma i’ch partner. Merched – Llinos Llywarch.  Dynion – Llion 
Llywarch.

Helô, Llinos Llywarch/Llion Llywarch dw i.  Dw i wedi prynu tafarn y Llew Llwyd. 
Cogydd dw i. Dysgais i sut i goginio yn y coleg yn Llandrindod, ac wedyn 
yn Llundain mewn gwesty mawr. Ces i fy ngeni a fy magu yma yn Llanelli. 
Penderfynais i werthu fy nghaffi i ar lan y môr yn Llangrannog a phrynu’r Llew 
Llwyd yn Llanelli.  

Mae polisi arbennig yn y Llew Llwyd – rhaid i bawb sy’n gweithio yma siarad 
Cymraeg. Mae rhai o’r staff wedi dysgu yn y coleg. ’Dyn ni’n defnyddio bwyd lleol 
pan ’dyn ni’n gallu, ac mae’r llysiau i gyd yn dod o’r ardd. ’Dyn ni’n coginio bwyd 
blasus o Gymru a phitsas, achos mae fy mhartner i’n dod o’r Eidal! Mae’n hapus 
yma yng Nghymru ond mae’n bell i fynd i weld y teulu. Mae bwydlen y Llew Llwyd 
yn Gymraeg a Saesneg wrth gwrs, ac mae tipyn bach o Eidaleg hefyd!

Baswn i’n hoffi ennill seren Michelin yn y Llew Llwyd, a chael rhaglen goginio ar 
S4C. Taswn i’n cael seren Michelin a rhaglen deledu, baswn i’n gallu agor y Llew 
Llwyd fel gwesty bach hefyd. Does dim digon o arian gyda fi i wneud hynny eto, 
ond mae’n braf cael breuddwyd!  Mae pob bwrdd yn y tŷ bwyta’n llawn yn y Llew 
Llwyd am y pythefnos nesa ‒ dw i’n ddiolchgar iawn i’r bobl leol. Fallai bydda i’n 
gallu agor tŷ bwyta arall cyn bo hir ‒ y Llew Llwyd yn Llanelli a’r llall  
yn Llangrannog. 

Newidiwch y darn i sôn am Llinos/Llion – Dyma Llinos/ Llion. Mae hi/e wedi 
prynu...  Brawddeg bob yn ail!  

Siaradwch:

• Dych chi’n gallu cofio tair ffaith am y darn?

• Beth sy’n arbennig am y Llew Llwyd?

• Tasech chi’n prynu tafarn neu dŷ bwyta, beth fasech chi’n wneud yno?  

• Oes hoff dŷ bwyta gyda chi?

• Ble aethoch chi i fwyta mas ddiwetha?

Adolygu

Beth yw’r cwestiwn?
.............................................................................  Ces/Ges i fy ngeni yn Abertawe.
.............................................................................  Ces/Ges i fy magu yn Aberystwyth.
............................................................................. Cafodd/Gaeth e ei eni yn y gogledd.
.............................................................................  Cafodd/Gaeth fy llystad i ei fagu ym  
      Mhontypridd.
............................................................................. Cafodd/Gaeth hi ei magu yng   
      Nghaerfyrddin.
............................................................................. Cafodd/Gaeth fy llysfam i ei magu yng  
      Nghasnewydd.

